
ASUNTO: INFORME PROPOSTA SOBRE A NECESIDADE DE TRAMITAR UN EXPEDIENTE DE 

MODIFICACIÓN DE CRÉDITO RESPECTO DO ORZAMENTO DO ANO 2024 DO SERVIZO DE 

COOPERACIÓN.  
 

Para facer fronte as necesidades de financiamento de actuacións do Servizo de Cooperación, proponse 

realizar as seguintes modificacións de crédito:  

 

1.- DOTACIÓN DE CRÉDITO EXTRAORDINARIO PARA FINANCIAR O PLAN PROVINCIA 

EXTRAORDINARIA – PLAN EXTRA CON CARGO Á APLICACIÓN 24/942.9420.762.84 
 
 

A Deputación de Pontevedra deseña unha ferramenta de apoio adicional a outros plans de cooperación 

xa existentes, co obxectivo de que os municipios dispoñan dun mecanismo de axuda innovador 

adaptado ás necesidades de cada un, coa capacidade financeira suficiente e dotado da maior 

flexibilidade para permitirlles afrontar os retos que a cidadanía demanda nos seus respectivos territorios 

locais e, polo tanto, contribuír á potenciación do territorio provincial no seu conxunto, para construír 

unha provincia máis forte e moderna, unha provincia onde vivir mellor e, en definitiva, con máis servizos 

e de máis calidade. 

 

En concreto, serán actuacións subvencionables no marco deste novo plan provincial, sempre que se trate 

de actuacións que, de forma real e efectiva, sexan de competencia municipal, os seguintes tipos de 

investimentos: 

 
 
 

 

INVESTIMENTOS SUBVENCIONABLES 

Actuacións elixibles Detalle  

Novas infraestruturas públicas 

Construción de edificacións, inmobles ou 
equivalentes 

Novos equipamentos, dotacións, 
instalacións ou análogos 

 
 
 
 
Infraestruturas públicas existentes 
 

Rehabilitación 

Mellora 

Modernización 

Reforma 

Intervencións en espazos públicos 
urbanos ou naturais 

Humanización 

Urbanización 

Reurbanización 

Recuperación 

Mellora 

Elementos necesarios para a recollida 
separada de bioresiduos de orixe 
doméstica (5º contedor) 

Compra de vehículos 

Compra de contedores 

Outros elementos necesarios para o 
cumprimento das obrigas establecidas no 
artigo 25.2 b) da Lei 7/2022, de 8 de abril, de 
residuos e solos contaminados para unha 
economía circular 

 
 

O financiamento deste plan ascende a un total de trinta e cinco millóns (35.000.000€) de euros, 

financiados con fondos propios da Deputación con cargo ao orzamento provincial do exercicio 2024, que 

se deberán imputar contra a aplicación orzamentaria 24/942.9420.762.84 A CONCELLOS, PLAN 

PROVINCIA EXTRAORDINARIA – PLAN EXTRA_COOPERACIÓN 

 

Visto que non existe crédito previsto inicialmente para este plan, e considerándose necesario e 

conveniente acudir a un crédito extraordinario para permitir que as circunstancias que dan orixe ao 

mesmo poidan ter unha resposta adecuada e de maneira cohesionada en todo o territorio provincial.  

 

Visto que o artigo 177 do Real Decreto Lexislativo 2/2004, de 5 de marzo, polo que se aproba o texto 

refundido da Lei reguladora das facendas locais, sinala que cando teña que realizarse algún gasto que 

non poida demorarse ata o exercicio seguinte, e non exista crédito no orzamento da corporación, o 

presidente da corporación ordenará a incoación do expediente de concesión de crédito extraordinario. 

 

Polo antedito, solicítolle a tramitación dun expediente de modificación de crédito para que se dote con 

35.000.000€ a aplicación orzamentaria 24/942.9420.762.84 A CONCELLOS, PLAN PROVINCIA 

EXTRAORDINARIA – PLAN EXTRA_COOPERACIÓN para o financiamento do Plan Provincial de 

Investimentos Estratéxicos Municipais para a Modernización, Transformación e Desenvolvemento dos 

Concellos da Provincia de Pontevedra.  
 

 

2.- SUPLEMENTO DE CRÉDITO PARA DOTAR A APLICACIÓN 24/942.3420.762.95 CO FIN DE 

FINANCIAR O II PLAN EXTRAORDINARIO DE INFRAESTRUTURAS DEPORTIVAS  

 

A Deputación de Pontevedra, para facer fronte a novas liñas de investimento e actuacións, formula a 

necesidade de crear unha nova convocatoria de axudas para instalacións deportivas destinada aos 

concellos da provincia de menos de 50.000 habitantes. 

  

O obxectivo deste segundo plan é continuar mellorando as dotacións deportivas dos concellos 

permitindo a estes dispoñer de financiamento para a mellora de instalacións e espazos deportivos de 

titularidade municipal.  

 

O financiamento deste plan ascende a un total de oito millóns (8.000.000€) de euros, financiados con 

fondos propios da Deputación con cargo ao orzamento provincial do exercicio 2024, que se deberán 

imputar contra a aplicación orzamentaria 24/942.3420.762.95 A CONCELLOS, PLAN DE 

INFRAESTRUTURAS DEPORTIVAS_ COOPERACIÓN. 

Visto que non existe crédito suficiente para este plan, e considerándose necesario e conveniente dotar 

de crédito a aplicación para permitir que as especiais circunstancias que dan orixe a este plan poidan ter 

unha resposta adecuada e de maneira cohesionada en todo o territorio provincial.  

 

Visto o artigo 177 do Real Decreto Lexislativo 2/2004, de 5 de marzo, polo que se aproba o texto 

refundido da Lei reguladora das facendas locais, que sinala que cando teña que realizarse algún gasto 

que non poida demorarse ata o exercicio seguinte e non exista crédito suficiente no orzamento da 

Corporación, o presidente da mesma ordenará a incoación do expediente de suplemento de crédito. 

 

Polo antedito, solicítase a tramitación dun expediente de modificación de crédito para suplementar con 

8.000.0000€ a aplicación orzamentaria 24/942.3420.762.95 A CONCELLOS, PLAN DE 

INFRAESTRUTURAS DEPORTIVAS_ COOPERACIÓN. 

 
 

CONCLUSIÓN 
 
Visto o interese que supoñen as devanditas actuacións, das que se beneficiarán os concellos destinatarios 

da provincia de Pontevedra, considérase que se cumpre a finalidade fundamental da Deputación 

respecto do aseguramento da prestación integral e adecuada na totalidade do territorio provincial dos 

servizos de competencia municipal. En consecuencia, compre que se fagan os trámites oportunos para 

dotar do crédito necesario as aplicacións orzamentarias correspondentes para facer fronte ás 

necesidades de financiamento expostas. 

 
   
 

Aplicación Denominación Importe 

24/942.9420.762.84 
A CONCELLOS, PLAN PROVINCIA EXTRAORDINARIA – PLAN 

EXTRA_COOPERACIÓN  
35.000.000€ 

24/942.3420.762.95 
A CONCELLOS, PLAN DE INFRAESTRUTURAS DEPORTIVAS_ 

COOPERACIÓN 
8.000.000€ 

 

 
Pontevedra, na data da sinatura electrónica 

A xefa do Servizo de Cooperación, Marina Piñeiro Novo 

Conforme, a deputada delegada da Área de Cooperación Local, María Pilar Ramallo Vázquez 

INTERVENCIÓN 

